
Escribir un programa que atope a solución dunha ecuación non lineal da forma f(x) = 0 polo
método de bisección. Para isto, o programa debe partir de dous puntos x1 e x2 (x1 < x2)
tais que f(x1) e f(x2) teñan signos opostos (f(x1)f(x2) < 0). Polo teorema de Bolzano, nestas
condicións existe x0 ∈ (x1, x2) con f(x0) = 0. O método da bisección toma o punto medio
y = (x1 + x2)/2 (esta seŕıa a aproximación á solución) e selecciona o intervalo (x1, y) ou (y, x2)
que teña extremos onde f(x) toma signos opostos. O proceso reṕıtese ata que se atopa unha
aproximación y∗ que verifique |f(y∗)| < ε (con ε = 0+) ou ben ata que se supere un número n
máximo de iteracións.

O programa debe usar un subprograma f(...) (debes decidi-lo seu tipo e argumentos)
para calcula-lo valor de f(x) (usa f(x) = x2 − 0,5 − e−x). Dende o programa principal, debe
almacenar no arquivo datos.dat, en cada iteración, os valores y e f(y). Usa x1 = −10, x2 = 10
(valores iniciais), ε = 10−5 e n = 100. A solución debe ser y∗ = 0,942 (aproximadamente).


